sligiaziuns:

In camel ei naschius a Breil

1. 
Endisch meins e miez.

2. 
Els derivan dalla Mongolia.

3. 
Camels supportan temperaturas da 50°C plus entochen 50°C minus.

4. 
Naga, Gideon ed Alma.

5. 
Els paran magari arrogants, ein animals loschs, fetg sperts e segirs da sesezs.

6. 
Ir a camel san ins cura ch’igl animal ha treis onns.

7. 
In um ha salidau els cun “sala-malaicum”.

8. 
El posseda dus bots.

9. 
300 kilos.
10. 
Schiglioc han els memia bia proteins.

11. 
200 liters.
12. 
Fretgs e legums.
In camel ei naschius a Breil (sligiaziun)

1. Daco ei la naschientscha dad Alma stada ina tala surpresa per la famiglia Schneider?

La naschientscha ei stada ina surpresa, perquei che negin dalla famiglia haveva encurschiu che Naga era en speronza.

2. Daco saveva la famiglia Schneider buca capir che Naga seigi en speronza?

Cu Alma ei naschida pesava ella gia 35 kg ed era in dètg camel. La famiglia saveva buca capir nua ch’in tal animal sappi sezuppar senza ch’ins vesi el.

3. Descriva la naschientscha dad Alma!

Igl emprem han ins viu il tgau ed ils peis dil camel. Suenter ha la naschientscha aunc cuzzau 45 minutas. La naschientscha ha giu liug senza gl’agid d’in veterinari.

In’ura suenter la naschientscha ei Alma levada en pei ed ha encuretg ils tets da sia mumma. Lezza ha acceptau immediat siu affon.

4. Daco ei il clima a Breil buca memia freids per ils camels?

Il clima a Breil ei ideals, perquei ch’ils camels sibirians supportan temperaturas da 50° plus tochen 50° minus.

5. Tgei ei stau la reacziun da Gideon, cura ch’el ha viu Naga l’emprema ga?

Quei ei stau carezia sill’emprem’egliada. Gideon haveva in plascherun dad haver ina dunna entuorn el e bandunava buca pli ella.

6. Co ei signur Schneider vegnius tier ses camels?

Animals primars fascinavan adina el. Gideon ha el saviu cumprar dil Walther-Zoo a Gossau.

7. Co paran ils camels savens dad esser? E daco?

Camels paran magari dad esser arrogants, perquei ch’els ein loschs e segirs da sesezs.

8. Sin tgei moda semuossa il fatg ch’ils camels attrain l’attenziun dalla glieud?

Biars vegnan a cavalcar sin Gideon. Era cura che signur Schneider va a spass cun ses camels tras il vitg tuts che miran ed ei dat adina legras reacziuns.

9. Co ha Gideon reagiu, cura ch’el ei vegnius separaus da sia famiglia?

El ei siglius sur ina seiv dad in meter e miez altezia per saver esser tier sia famiglia.

10. Numna silmeins tschun tratgs tipics dils camels siberians!

vegliadetgna:

ca. 45 onns

peisa:


mascal entuorn 1000 kg, femella entuorn 700 kg

pavel:


pastg e fein mischedau, aua, denteren fretgs e legums

aua
sa star entochen in’jamna senza aua, cun gronda seit san els beiber tochen 200 liters enteifer 5 minutas

tgira:
mintgaton stergliar, virolar suenter la naschientscha, cura encunter viarms
Sumari:

po purtar tochen 300 kg, en buna cundiziun sa el ir dudisch uras per di
Scazi da plaids (sligiaziun)

1. Sinonims

encorscher: 
remarcar, far stem, sefar en

surpresa:
surprida, surstada

raquintar:
risdar




aschuntar:
aschunscher, metter vitier
ei cunvegn:
ei vala la peina


supportar:
tener ora, vertir

manegiar:
crer, tertgar



pitir:

endirar, suffrir

baghegiar:
construir



declarar:
explicar
carezia:
amur




plascher:
tschaffen

scappar:
fugir




il pegl:

il peil

2. Antonims

negin:

tuts




la naschientscha: la mort
aschuntar:
allontanar



acceptar:
refusar
malsaun:
saun




la cumpignia:
la solitariadad

emigrar:
immigrar



losch:

mudest, sempel

s’endisar:
sesdisar



adattau:
nunadattau, inadattau
3. Famiglias da plaids

la fin (verb):
finir




la naschientscha (verb): nescher
la surpresa (adj.): surprendent


raquintar (sub.): il raquent
sezuppar (sub.): il zup




igl agid (verb):   gidar

igl agid (adj.):
segideivel



la mumma (adj.): matern

acceptar (sub.): l’acceptanza



la famiglia (adj.): famigliar
cauld (verb):
scaldar



il mascal (adj.): masculin

l’entschatta (verb): entscheiver


malsaun (sub.): la malsogna

elevar (sub.):
igl elevatur



la femella (adj.): feminin

bandunar (sub.): il bandun



la persuna (adj.): persunal
la fidonza (verb): fidar



losch (sub.):
la luschezia
spert (sub.):
la spertezia



la reacziun (verb): reagir
beiber (sub.):
la bubronda



la vegliadetgna (adj.):
vegl
igl unviern (verb): envernar


Grammatica (sligiaziun)

Specias da plaids

Sutlingescha ellas construcziuns suandontas tut ils substantivs, adjectivs, verbs, pronoms e particlas culla dretga colur!

1. Sia dunna aschunta ch’ella sappi nuota capir nua ch’in aschi grond animal hagi saviu sezuppar.

2. In’ura suenter la naschientscha ei Alma – ella ei ina femella – levada sin peis ed ha encuretg ils tets da sia mumma.

3. Els sappien aunc buca, sch’els dettien naven in ni l’auter ni sch’els laschien castrar il mascal.

4. Cu il davos da quels alpacas fuvi morts duvravi il camel Gideon cumpignia ed aschia hagien els cumprau la femella.

5. Il schef dad il zoo seigi vegnius a Breil per mirar sch’il camel survegni in bien dacasa e sch’il liug seigi adattaus.

6. Camels parien magari d’esser arrogants, els seigien animals loschs e segirs da sesez.

7. Cu ina dunna hagi viu els hagi ella manegiau ch’ella stoppi ir a casa e seperstgisar tier siu um.

Metta el discuors indirect

Metta las suandontas construcziuns el discuors indirect. Entscheiva la construcziun mintgamai cun el / ella ha detg che...
1. „La surpresa ei stada gronda cu jeu haiel mirau da finiastra cuschina ora e viu ch’in tgau vargava viado tier Naga.“

Ella ha detg che la surpresa seigi stada gronda, cura ch’ella hagi mirau da finiastra cuschina ora e viu ch’in tgau vargavi viado tier Naga.

2. „Gideon haveva plascherun d’haver ina dunna entuorn el e bandunava buca pli quella.“

El ha detg che Gideon havevi plascherun d’haver ina dunna entuorn el e ch’el bandunavi buca pli quella.

3. „Jeu sundel fascinaus tgei fidonza ch’els han en mei.“

El ha detg ch’el seigi fascinaus tgei fidonza ch’els hagien en el.

4. „Beiba aunc dapli e lu vesas ti dus!“

Ella ha detg ch’el dueigi aunc beiber dapli e lu vesi el dus.

